
Lakshmi Gayatri

લક્ષ્મીગાયત્રી

Document Information

Text title : Lakshmi Gayatri

File name : lakShmIgAyatrI.itx

Category : devii, devI

Location : doc_devii

Transliterated by : PSA Easwaran

Proofread by : PSA Easwaran

Latest update : January 18, 2020

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 22, 2022

sanskritdocuments.org



Lakshmi Gayatri

લક્ષ્મીગાયત્રી

શ્રીલક્ષ્મીઃ કલ્યાણી કમલા કમલાલયા પત્મા ।
મામકચેતસ્સદ્મનિ હૃતપદ્મે વસતુ વિષ્ણુના સાકમ્॥ ૧॥
તત્સદોં શ્રીમિતિ પદૈશ્ચતુર્ભિશ્ચતુરાગમૈઃ   ।
ચતુર્મુખસ્તુતા મહ્યમિન્દિરેષ્ટં પ્રયચ્છતુ॥ ૨॥
સચ્ચિત્સુખા ત્રયીમૂત્તિસ્સર્વપુણ્યફલાત્મિકા ।
સર્વેશમહિષી મહ્યમિન્દિરેષ્ટં પ્રયચ્છતુ॥ ૩॥
વિદ્યાવેદાન્તસિદ્ધાન્તવિવેચનવિચારજા ।
વિષ્ણુસ્વરૂપિણી મહ્યમિન્દિરેષ્ટં પ્રયચ્છતુ॥ ૪॥
તુરીયાદ્વૈતવિજ્ઞાનસિદ્ધિસત્ત્વસ્વરૂપિણિ ।
સર્વતત્ત્વમયી મહ્યમિન્દિરેષ્ટં પ્રયચ્છતુ॥ ૫॥
વરદાભયદામ્ભોજાધરપાણિચતુષ્ટયા ।
વાગીશજનની મહ્યમિન્દિરેષ્ટં પ્રયચ્છતુ॥ ૬॥
રેચકૈઃ પૂરકૈઃ  પૂર્ણકુમ્ભકૈઃ પૂતદેહિભિઃ ।
મુનિભિર્ભાવિતા મહ્યમિન્દિરેષ્ટં પ્રયચ્છતુ॥ ૭॥
ણીત્યક્ષરમુપાસન્તો યત્પ્રસાદેન સન્તતિમ્ ।
કુલસ્યપ્રાપ્નુયુર્મહ્યમિન્દિરેષ્ટં પ્રયચ્છતુ॥ ૮॥
યન્ત્રમન્ત્રક્રિયાસિદ્ધિરૂપા સર્વસુખાત્મિકા ।
યજનાદિમયી મહ્યમિન્દિરેષ્ટં પ્રયચ્છતુ॥ ૯॥
ભગવત્યચ્યુતે વિષ્ણાવનન્તે નિત્યવાસિની ।
ભગવત્યમલામહ્યમિન્દિરેષ્ટં પ્રયચ્છતુ॥ ૧૦॥
ગોવિપ્રવેદસૂર્યાગ્નિગઙ્ગાબિલ્વસુવર્ણગા  ।
સાલગ્રામમયી મહ્યમિન્દિરેષ્ટં પ્રયચ્છતુ॥ ૧૧॥

દેવતા દેવતાનાઞ્ચ ક્ષીરસાગરસમ્ભવા ।
કલ્યાણી ભાર્ગવી મહ્યમિન્દિરેષ્ટં પ્રયચ્છતુ॥ ૧૨॥
વક્તિ યો વચસા રિત્યં સત્યમેવ ન ચાનૃતમ્ ।
તસ્મિન્ ન્યાયમતે મહ્યમિન્દિરેષ્ટં પ્રયચ્છતુ॥ ૧૩॥
સ્યમન્તકાદિ મણિ યો યત્પ્રસાદાંશકાંશકાઃ ।
અનન્તવિભવા મહ્યમિન્દિરેષ્ટં પ્રયચ્છતુ॥ ૧૪॥
ધીરાણાં વ્યાસવાલ્મીકિપૂર્વાણાં વાચકં તપઃ ।
યત્પ્રાપ્તિફલદં મહ્યમિન્દિરેષ્ટં પ્રયચ્છતુ॥ ૧૫॥
મહાનુભાવૈર્મુનિભિર્મહાભાગૈસ્તપસ્વિભિઃ ।
આરાધ્ય પ્રાર્થિતા   મહ્યમિન્દિરેષ્ટં પ્રયચ્છતુ॥ ૧૬॥
હિમાચલસુતાવાણી સખ્યસૌહાર્દલક્ષણા ।
યા મૂલપ્રકૃતિર્મહ્યમિન્દિરેષ્ટં  પ્રયચ્છતુ॥ ૧૭॥
ધિયા ભક્ત્યા ભિયા વાચા તપશ્શૌચક્રિયાર્જવૈઃ ।
સદ્ભિસ્સમર્ચિતા   મહ્યમિન્દિરેષ્ટં પ્રયચ્છતુ॥ ૧૮॥
યોગેન કર્મણા ભક્ત્યા શ્રદ્ધયા શ્રીસ્સમાપ્યતે ।
સત્યશ્શૌચપરૈર્મહ્યમિન્દિરેષ્ટં પ્રયચ્છતુ॥ ૧૯॥
યોગક્ષેમૌ સુખાદીનાં પુણ્યજાનાં નિજાર્થિને   ।
દદાતિ દયયા મહ્યમિન્દિરેષ્ટં પ્રયચ્છતુ॥ ૨૦॥
મનશ્શરીરાણિ ચેતાંસિ કરણાનિ સુખાનિ ચ ।
યદધીનાનિ સા મહ્યમિન્દિરેષ્ટં પ્રયચ્છતુ॥ ૨૧॥
પ્રજ્ઞામાયુર્બલં વિત્તં પ્રજામારોગ્યમીશતામ્ ।
યશઃ પુણ્યં સુખં મહ્યમિન્દિરેષ્ટં પ્રયચ્છતુ॥ ૨૨॥
ચોરારિવ્યાલરોગાર્ણગ્રહપીડાનિવારિણી ।
અનીતેરભયં મહ્યમિન્દિરેષ્ટં પ્રયચ્છતુ॥ ૨૩॥
દયામાશ્રિતવાત્સલ્યં દાક્ષિણ્યં સત્યશીલતા ।
નિત્યં યા વહતે મહ્યમિન્દિરેષ્ટં પ્રયચ્છતુ॥ ૨૪॥
યા દેવ્યવ્યાજકરુણા યા જગજ્જનની રમા ।
સ્વતન્ત્રશક્તિર્યા મહ્યમિન્દિરેષ્ટં પ્રયચ્છતુ॥ ૨૫॥

બ્રહ્મણ્યસુબ્રહ્મણ્યોક્તાં ગાયત્ર્યક્ષરસમ્મિતામ્ ।
ઇષ્ટસિદ્ધિર્ભવેન્નિત્યં પઠતામિન્દિરાસ્તુતિમ્॥ ૨૬॥
ઇતિ લક્ષ્મીગાયત્રીસ્તુતિસ્સમ્પૂર્ણા ।

